СЕМИНАР СҰРАҚТАРЫ ЖӘНЕ ӘДІСТЕМЕЛІК ҰСЫНЫСТАР                     
1 апта, 1 сағат

Тақырып 1. Тайпалық одақтар және ежелгі  мемлекеттер.
1. Сақтардың материалдық және рухани мәдениетіне байланысты деректер.

2. Үйсiн, Қаңлы мемлекеттік-саяси құрылымдарының басты белгілері. 

3. Ғұн тарихына байланысты жазба деректер.

Сабақтың мақсаты: Қазақстан территориясындағы тайпалардың қоғамдық-саяси, мәдени және әлеуметтік-экономикалық дамуына талдау жасау. Студенттердің деректермен жұмыс істеу қабілетін бағалау.
Әдістемелік нұсқаулар: Студенттер сабаққа дайындалу барысында басты назарды деректерге және картаға аудару қажет. Мысалы: Геродоттың сақтар туралы, Сыма-Цянның тайпалық одақтар туралы мәліметтері және т.б. Әр студент семинарға карта алып келіп, мемлекеттердің орналасуын дәлелдеу керек.
2 апта,  1 сағат
Тақырып 2. VI-ХІІ ғғ. түркілердің материалдық және рухани мәдениеті. 
1. Ұлы Жібек жолының тарихи-мәдени маңызы.

2. Түркі кезеңінің ғалымдары мен ойшылдарының еңбектері (Әбу Насыр әл-Фараби, Қожа Ахмет Иассауи, Райхан Бируни).

3. Түркі кезеңінің ғалымдары мен ойшылдарының еңбектері (Махмуд Қашқари, Жүсіп Баласағұни, Ибн Сина).

Сабақтың мақсаты: Түркі дәуіріндегі Қазақстанның рухани өмірімен танысу. Түркі мәдениетінің таралуы және оның зерттелуі. VI-ХІІ ғғ. Түркі ғалымдары мен ойшылдарының шығармаларын талдау. 

Әдістемелік нұсқаулар: Студенттер Ұлы Жібек жолы бойындағы қалалар тарихын карта мен жұмыс жасай отырып дәлелдейді. Әр қаланың орналасуы туралы деректердегі мәлімет, көне аты және қазіргі орналасқан жеріне назар аударылып, студент өзіндік пікірін білдіруге, бір-біріне сұрақтар қоюға мүмкіндік беріледі. Түркі ғалымдарының еңбектерін семинарға алып келіп, талдау талап етіледі.
3 апта, 1 сағат 
Тақырып 3. ХІІІ-ХҮ ғғ.  Қазақстан аумағындағы мемлекеттердің  мәдениеті.
1. ХІІІ-ХІV ғғ. мемлекеттердің материалдық мәдениетінің дамуы.
2. ХІІІ-ХV ғғ. мемлекеттердің рухани мәдениетінің ерекшеліктері.

Сабақтың мақсаты: ХІІІ -ХV ғғ. Қазақстан аумағындағы мемлекеттердің саяси және әлеуметтік-экономикалық жағдайын еске түсіру. Алтын Орда, Ақ Орда, Әбілхайыр хандығы, Ноғай Ордасы мен Моғолстанның мәдени дамуын қарастыру және ерекшеліктерін ашып көрсету.

Әдістемелік нұсқаулар: Семинарда осы мемлекеттердің мәдени дамуын, әлемдік өркениетке қоскан үлесін дәлелдеу мақсатында, нақты деректер, ғылыми зерттеулер, жаңаша ой-пікір ұсынылады. Студент өзі де мәлімет жинап ұсынуға міндетті. Себебі, дәріс барысында мемлекеттердің құрылу тарихы, Қазақстан тарихындағы орны мен рөлі, этникалық процесстер, әлемдік тарих пен байланысы қарастырылады. Семинар сабағында осы тарихи кезеңдегі жеке тұлғалардың алатын орны мен мәдениетінің даму деңгейі  талданады. 

4 апта, 1 сағат

Тақырып 4. XVІ - XVIIІ ғ. басындағы Қазақ мемлекеті.   

     1. Қазақ хандығының өркендеуіндегі Қасым ханның  қызметі.
     2. ХVІІ ғасырдағы Қазақ мемлекетінің ішкі және сыртқы саяси жағдайы.
3. ХҮІІ-ХVІІІ ғ. басындағы Қазақ хандығы. Тәуке хан – мемлекет қайраткері, реформатор, дипломат.
Сабақтың мақсаты: Қазақ мемлекетінің құрылуы, гүлденуі және құлдырау кезеңіндегі мемлекет басшыларының халқы үшін жасаған іс-әрекетері, әлемге танытудағы қызметтерін қарастыру. Қазақ-ойрат соғыстарын, Тәуке хан тұсындағы Қазақ хандығының ішкі өміріндегі өзгерістерді, «Жеті Жарғыны» талдау.
Әдістемелік нұсқаулар: Семинар пікірталас түрінде өткізіледі. Тақырып бойынша,  мемлекетке байланысты өзекті мәселелер талданады, оның ішінде,  Қасым хан, Есім хан, Жәнгір хан, Тәуке хандардың Қазақ тарихындағы рөлдеріне дұрыс баға беру қарастырылады, студентке жаңаша пікір қалыптастыруда деректер мен жұмыс жасалынады. Ерекше көңіл «Жеті жарғыға» бөлінеді, әр студент  сот ісінің жүргізу әдісін көрсетуі тиіс.

5 апта, 1 сағат
Тақырып 5. XVI-XVIII ғғ. қазақ халқының мәдениеті.

1. Қазақтардың материалдық мәдениетінің дамуы / ХҮІ-ХҮІІІ ғғ./.
2. ХVІ-ХVІІІ ғғ. қазақ халқының рухани мәдениетінің ерекшеліктері.

Сабақтың мақсаты: Қазақ халқының мәдениетінің даму деңгейін анықтау. Зерттеулердегі пікірлерді талдау. Презентациялар жасап,  мәдениеттін тарихи  міндетін түсіндіру.

Әдістемелік нұсқаулар: Семинар конференция түрінде өткізіледі. Семинар сұрақтары бойынша, бірнеше студент алдын-ала келісіп, бірігіп презентациялар дайындайды. Басқа студенттер конференция барысында, сұрақтар қоя отырып, талқылауға қатысады.
6 - 7 апта, 2 сағат

Тақырып 6 - 7. Қазақстандағы ұлт - азаттық көтерілістер.

1. Кіші жүздегі Сырым Датұлы басқарған көтеріліс.

2. Бөкей ордасы. Исатай Тайманұлы және Махамбет Өтемісұлы бастаған көтеріліс.

3. Жоламан Тіленшіұлы және Саржан Қасымұлы бастаған көтеріліс.

4. Қазақ мемлекетінің қайта жаңғыруы. Кенесары Қасымұлы бастаған көтеріліс.

5. Сырдария қазақтарының ұлт-азаттық көтерілістері.

 Сабақтың мақсаты: XVIII-XIX ғасырдың ортасындағы қазақ халқының ұлт-азаттық қөтерілістерінің себептерін,  барысын,  ерекшеліктері мен  нәтижелерін жүйелеп көрсету.

Әдістемелік нұсқаулар: Семинарға әрбір студент көтерілістердің хронологиялық шеңберін, территориясын және барысы мен нәтижесін нақты  көрсетілген кесте немесе сызба жасап баяндайды. Сабаққа тарихи карта әкелінеді. Мұнда көтерілістерге қатысты семинарда қарастырылған мәселелерді қайталауға арналаған хронологиялық оқиғалар берілген. Топ студенттері түгелдей  семинар барысында  сұрақтарға жауап беруі тиіс.
8 апта, 1 сағат

Тақырып 8.  Ресей империясының Қазақстандағы реформалары.  ХІХ ғ.
      1. 1822-1824 жж. Сібір және Орынбор қазақтары туралы Жарғылар.

      2. 1867-1868 жж. Уақытша Ережелер.

      3. 1886 және 1891 жж. өлкені басқару жөніндегі  Заңдар.

Сабақтың мақсаты: Патшалық Ресейдің отарлық саясатын занды түрде енгізілуін анықтау және кезеңдерін қарастыру. Қазақ халқының тәуелсіздігінен айырылуын көрсету.

Әдістемелік нұсқаулар: Семинарда студенттер арнайы  жасалған кесте және сызбалармен жұмыс жасайды. Өздеріде көрнекілік немесе презентация  жасап ұсынуға  болады.  Ресей империясының заңдарына байланысты деректер және ғылыми еңбектерді әкеліп талдауға міндетті. 
 9 апта, 1 сағат

Тақырып 9. XIX ғасырдағы  Қазақстан мәдениеті.
      1.  «Зар-Заман» мектебі ақындары /Д. Бабатайұлы, Ш. Қанайұлы,
           М. Мөнкеұлы / және т.б. 

       2. Қазақтың Ұлы ағартушылары мен ойшылдары  / Ш. Уалиханов, 

           Ы. Алтынсарин, А. Құнанбайұлы / және т.б.                  
Сабақтың мақсаты: Дәстүрлі мәдениеттің, жалпы Қазақ мемлекетінің  Ресейдің отарлау саясатының нәтижесінде өзгеріске ұшырауын көрсету. Ақындар мен ғалымдардың еңбектері және ойларының даму бағыттарын аңыктау.

Әдістемелік нұсқаулар: Семинарда студенттер осы кезеңдегі қазақтардың саяси, әлеуметтік-экономикалық ахуалын көрсететін зерттеулерді талдайды.  Ұлы тұлғалардың шығармаларынан үзінді оқып, өзіндік пікірлерін, өз ойларын білдіреді. Әр студент сабаққа өз таңдауымен 2-3 зиялының еңбегін

алып келу қажет. 
10 апта, 1 сағат

Тақырып 10. Ресейдегі ақпан революциясынан кейінгі Қазақстан.

1. Уақытша өкіметтің құрылуы.

2. Қазақ комитеттерінің қызметі.

3. Бірінші жалпықазақ съезі,  Алаш партиясының құрылуы және оның бағдарламасы.
Сабақтың мақсаты: ХХ ғ.басындағы Ресей империясының саяси дағдарысқа ұшырауы, Қазақстанда патшалықтың жүргізген отарлық саясаттының ушығуы. Орыс  революцияларының Қазақстанның қоғамдық өміріне ықпалы. Мемлекетіміздің тәуелсіздік тарихындағы «Алаш» партиясының рөлін ашып көрсету.
Әдістемелік нұсқаулар: Ақпан революциясынан  кейінгі жағдайды түсіну үшін, семинарға студенттер  ғылыми  баяндамалар дайындап, сұрақтарды талдайды. Қазақ комитеттерінің мүшелері, олардың халықтың әлеметтік жағдайын қөтеру, білім мен ағартушылық саладағы еңбектеріне баға беруге тырысу қажет. Алаш партиясының қызметі туралы пікір алмасу өткізіледі. Осы партияның ХХ ғасырдың басындағы ұстанған саяси бағытына  талдау жасап, Тәуелсіз мемлекетімізде Алаш зиялыларының идеялары қалай орындалып жатқаны туралы нақты фактылармен дәлелдеуге болады. Осындай жұмысты әр студент жасау тиіс. Бұл біздің болашағымыз, 30 дамыған елдердің арасына кіру стратегияның бастамасы. 
11 апта, 1 сағат 

Тақырып 11. Қазақстанда кеңестік тоталитарлық жүйенің қалыптасуы. 
1. Қазақстандағы социалистік индустрияландырудың ерекшеліктері және нәтижелері.
2. Қазақстанда ауыл шаруашылығын күштеп ұжымдастыру.
3. 1937- 1938 жж. жаппай репрессия саясаты. 
Сабақтың мақсаты: Сталиннің тоталитарлық саясаты кезіндегі әміршіл-әкімшіл күштеу саясатын және жаппай саяси қуғын-сүргін құрбандарының тағдырын талдау. 

Әдістемелік нұсқаулар: Семинарды өткізу барысында 20-30 жж. Қазақстанның қоғамдық-саяси өміріне байланысты құжаттар талданады.  Жаңа жарық көрген ғылыми еңбектерді сараптап, осы кезеңге баға бере білу керек. Алаш зиялыларының репрессияға ұшырау себептерін анықтау, нақты құжаттарға сүйене отырып, дәлелдеп мәселені аша білу.  
12 апта, 1 сағат 

Тақырып 12. Соғыстан кейінгі жылдардағы Қазақстан 

1. Экономиканы соғыстан кейін байта құру. Өнеркәсіп пен транспорттың даму. 

2. «Бекмаханов ісі»  - КСРО - дағы қоғамдық-саяси жағдайдың көрінісі

3. Қазақстандағы тың және тыңайған жерлерді игерудiң экологиялық, экономикалық және әлеуметтiк-демографиялық салдары.

Сабақтың мақсаты: Еліміздегі ауыл шаруашылықтағы дағдарыс себеін ашып көрсету. Тың игерудің қорытындылары және салдарын анықтау. 
Әдістемелік нұсқаулар: Семинар тақырыбы ауызша талқыланады, пікірталас түрінде өткізіледі. Танымдық үлестірмелі құралдар таратылады. Студенттер қосымша материал дайындап, ізденеді. 
Тақырып 13. ҚР  тәуелсіздігінің қалыптасуы

13 апта, 1 сағат
1. Қазақ КСР-нің Мемлекеттік егемендігі туралы Декларация.

2. Қазақстан Республикасының Мемлекеттік тәуелсіздігі туралы Заң.

3. Тәуелсіз Қазақстанның 1993, 1995 жж. Конституциялары. 
Сабақтың мақсаты: Қазақстанның тәуелсіздік жолындағы күресі ұзаққа созылған үдеріс болғандығын нақты түсіндіру. Құжаттарды талдау.
Әдістемелік нұсқаулар:  Әр студент семинарға тәуелсіз жылдарындағы тарихи оқиғаларға байланысты кесте дайындап келуі қажет. Сабақта даталармен жұмыс  ұымдастырылады. Студенттер жылды атайды келесі бір студент осы жылы қандай тарихи оқиға болғандығын айтуы тиіс. Келесі кезеңінде оқиғалар айтылады оған жылын көрсету қажет. Семинарға  құжаттар алып келу керек: Декларация, Тәуелсіздік туралы Заң, 1993, 1995 жж. Конституциялар. Олар семинар барысында талданады.
14 апта, 1 сағат

Тақырып 14. Қазақстан Республикасының тәуелсiздiк жылдарындағы жетістіктері.

1. Қазақстандағы әлеуметтiк-экономикалық реформалар.

2.   Білім, ғылым және мәдениеттің дамуы.
2.  Стратегиялық бағдармалардың жүзеге асырылуы.
Сабақтың мақсаты: Экономикалық дағдарыстан шығу жолын іздестіру. Қазақстанның әлеуметтік ахуалды көтеру мақсатындағы іс-шараларды анықтау.  Стратегиялық бағдарламалардың бағыттарын көрсету.
Әдістемелік нұсқаулар: Семинар  дискуссия түрінде өтеді. Барлық қатысушылар мәселенің  нәтижелерін талқыға салады. Осыған қатысты пікірлерді, ғылыми еңбектерден, Елбасының Жолдауларынан, баспасөз материалдарын қолдана отырып, дайындау қажет.
15 апта, 1 сағат

Тақырып 15. «Қазақстан – 2050»   Стратегиясы.
1. «Қазақстан -2050» Стратегиясы – қалыптасқан Қазақстан мемлекетінің мәселелері туралы.

2.  «Қазақстан-2050»  Стратегиясы.  ХХІ ғасырдың жаһандық мәселелері

3. «Қазақстан-2050» Стратегиясы.  Еліміздің жаңа саяси бағыты.

Сабақтың мақсаты: Студенттерге Тәуелсіз Қазақстан Республикасының құрылуы мен қалыптасуындағы тұңғыш Президент Н.А. Назарбаевтың рөлі мен қызметін көрсету. Қазақстан Республикасының ішкі және сыртқы саясатын ұзақ уақытқа айқындауға арналған бағдарламаманы талдау. 

Әдістемелік нұсқаулар: Семинар сабағы дискуссия түрінде өткізіледі. Студенттер үш мәселеге байланысты негізгі бағытын көрсетіп, өзіндік пікір жасай білу қажет. Ол үшін, міндетті түрде, сабаққа «Қазақстан – 2050 Стратегиясы» атты құжатты алып келу керек. 

